
Efni: Umsögn um frumvarp til laga um Ferðamálastofu, 485. mál.

Alþýðusamband íslands hefur fengið til umsagnar frumvarp til laga um Ferðamálastofu, 485. 
mál.

Alþýðusambandið tekur undir nauðsyn þess að endurskoðuð sé löggjöf um Ferðamálastofu, 
ferðamálaráð og hluta leyfisveitinga í ferðaþjónustu, þar sem m.a. hlutverk Ferðamálastofu 
er skýrt sem leyfisveitanda og eftirlitsaðila með leyfisskyldri starfsemi í ferðaþjónustu og 
varðandi aðra þætti sem tilteknir eru í 3. gr. frumvarpsins.

Hér á eftir verðurfjallað um nokkur atriði sem Alþýðusambandið telur vanta í frumvarpið eða 
þarfnast lagfæringa.

Leyfisskylda erlendra ferðaþjónustuaðila

Alþýðusambandið gerir alvarlegar athugasemdir við að tækifærið nú sé ekki notað til að fjalla 
um og gera kröfur til þess að erlendir ferðaþjónustuaðilar sem eru með starfsemi hér á landi 
verði leyfisskyldir í samræmi við 7. og 8, gr. frumvarpsins með sama hætti og íslenskir 
ferðaþjónustuaðila.

Fyrir liggur að íslenskar ferðaskrifstofur og önnur ferðaþjónustufyrírtæki þurfa í dag að keppa 
við fjölda erlendra ferðaþjónustuaðila sem skipuleggja og selja ferðir um ísland, Erlend 
fyrirtæki sem eru mörg með umsvifamikinn rekstur hér á landi með eigin fararstjóra og 
„leiðsögumenn" og jafnvel eigin ökutæki, án þess að lúta þeim reglum sem íslenskum 
fyrirtækjum er ætlað að virða eða greiða skatta eða uppfylla aðrar skyldur hér á landi, s.s. 
varðandi tryggingar.1 Þessi staða hefur leitt til þess að erlend fyrirtæki stunda undirboð á 
markaði fyrir fslandsferðir, skapa sér óásættanlegt samkeppnisforskot gagnvart innlendum 
fyrirtækjum og ógna afkomu starfsmanna þeirra.

1 Sjá hjálagt fylgiskjal. í frum varpi sem nú liggur fyrir Alþingi, mál nr. 468, er sá þáttur er snýr að launum og 
starfskjörum starfsmanna þessara fyrirtækja ávarpaður.

Krafa ASÍ er að tryggt verði eins og kostur er að innlend ferðaþjónustufyrirtæki búi ekki við 
lakari rekstarar- og samkeppnisskilyrði en erlend.

í framangreindu Ijósi leggur Alþýðusamband íslands til að öllum þeim aðilum sem bjóða upp 
á eða selja skipulagðar ferðir hér á landi, jafnt erlendum sem innlendum, verði gert skylt að 
sækja um og fá starfsleyfi í samræmi við 7. og 8. gr, frumvarpsins og beri sömu skyldur skv. 
lögunum.

Jafnframt er nauðsynlegt að hugað verði sérstaklega að skráningu þessara fyrirtækja og 
skattskyldu í því fylgt eftir með gagnkvæmri upplýsingamiðlun og samstarf Ferðamálastofu 
og skattayfirvalda vegna starfsemi erlendra ferðaþjónustuaðila. Sama gildi um 
Samgöngustofu hvað varðar rekstraleyfi til fólksflutninga og Vinnumálastofnun varðandi 
réttindi útsendra starfsmanna. Þetta atriði er að vísu lítillega ávarpað í 2. mgr. 12. gr. 
frumvarpsins, en með ófullnægjandi hætti, bæði hvað varðar efni og framsetningu, auk þess 
sem það á aðeins við um leyfisskylda aðila eins og frumvarpið stendur í dag.

Öryggisáætlanir og áhættumat, eftirlit og eftirfylgni

í 10. gr. frumvarpsins um öryggisáætlanir og áhættumat segir í 1. mgr.:

H versá  sem hyggst bjóða upp á eða selja skipulagðarferðir innan íslensks yfirráðasvæðis ber 

ábyrgð á þ ví að útbúa skriflega öryggisáætlun fyrir  hverja tegund ferðar, óháð þ v í hvort 

viðkomandi selur ferðina beint til ferðam anns eða með milligöngu annars aðila. 
Öryggisáætlun skal ávallt vera til skrifleg á íslensku og ensku. Óheimilt er að bjóða til sölu, 
kynna eða miðla á nokkurn háttslíkum ferðum  eföryggisáæ tlun liggur ekki fyrlr.

Þá er í 2. mgr. fjallað um áhættumat og tilgang þess.

Bent hefur verið á að þrátt fyrir að erlendum ferðaþjónustuaðilar séu samkvæmt 
frumvarpinu ekki leyfisskyldir, þá beri þeim eins og öðrum að hafa öryggisáætlun og gera 
áhættumat. Þannig sé a.m.k. að einhverju leyti verið að fella starfsemi erlendra fyrirtækja 
undir reglu laganna og eftirlit Ferðamálastofu.

Hér skal bent á að eingöngu er verið að fjalla um öryggisáætlanir og áhættumat og kemur 
því engan vegin í staðin fyrir leyfisskylduna og það sem henni fylgir,

Því til viðbótar er rétt að benda á að frumvarpið gerir ekki ráð fyrir virku eftirliti og eftirfylgni 
með því að öryggisáætlanirnar séu gerðar og áhættumatið framkvæmt. í 7. mgr. 10 gr. segir:

„Ferðamálastofa hefur eftirlit m eð því að öryggisáætlanir séu til staðar og séu uppfærðar 

eins og þörf er á. Ferðamálastofu er heimilt að kalla eftir öryggisáætlun. E f öryggisáætlun 

reynist bersýnilega ófullnægjandi eða ekki hefur verið útbúin öryggisáætlun skal

Ferðamálastofa veita aðila kost á að bæta úr innan hæfilegs frests sem skai að lágmarki vera 

14 dagar. E fa ð ili bætir ekki úr innanfrestsins er Ferðamálastofu heimilt að leggja á dagsektir 

skv. 19. gr. þar til úr er bætt. "

Samkvæmt frumvarpinu verður ekki séð að Ferðamálastofu eða öðrum aðilum, svo sem 
lögreglunni, sé ætlað að hafa virkt eftirlit úti á vegum með því að ferðaþjónustuaðila hafi gert 
öryggisáætlun eða framkvæmt áhættumat. Það er því Ijóst að eftirlit með framkvæmdinni 
verður mjög takmarkað og mun lítið eða ekkert ná til erlendra ferðaþjónustuaðila að 
óbreyttu, þar sem Ferðamálastofa hefur engar upplýsingar um þá, sem er forsenda þess að 
hægt sé að kalla eftir öryggisáætlununum.

Væntanlega gildir allt það sama og bent er á hér að framan þegar kemur að virku eftirliti úti 
á vegum með því að aðilar hafi fullgild starfsleyfi.

í Ijósi framanritaðs leggur Alþýðusambandið til að sett verði inn í V. kafla frumvarpsins skýrar 
heimildir lögreglu til að ganga eftir því við eftirlit úti á vegum að ferðaþjónustuaðilar hafi 
tilskilin leyfi og gert öryggisáætlun.

Að lokum

Alþýðusamband íslands styður að frumvarpið verði að lögum að því tilskildu að bætt verði úr 
þeim ágöllum sem fjallað hefur verið um hér að framan.

Virðingarfyllst,

Halldór Grönvold, 
aðstoðarframkvæmdastjóri ASÍ

3



Minnisblað

Brotastarfsemi í ferðaþjónustunni - Erlendirferðaskipuleggjendur

Til: Þeirra sem málið varðar
Frá: Halldór Grönvold 
Dags: Apríl 2018

I

Alþýðusamband íslands hefur aflað sér eftirfarandi upplýsinga hvað varðar erlenda 
ferðaþjónustuaðila sem skipuleggja ferðir um ísland fyrir erlenda ferðamenn.1

Vaxandi fjöldi erlendra ferðaskipuleggjenda bjóða styttri og lengri ferðir um ísland. 
Ekki er óalgengt að um sé að raeða 4 til 12 daga ferðir, með hópferðabifreiðum, minni 
farartækjum/jeppum (og jafnvel skipum sem sigla á milli áfangastaða). Það virðist 
sammerkt þessum fyrirtækjum að starfsemi þeirra er ekki skráð hér á landi (eða með 
mjögtakmörkuðum hætti) og að þau nýta sér starfskrafta erlendra fararstjóra, 
„leiðsögumanna" og „ökuleiðsögumanna" sem ekki hafa réttindi eða njóta launa og 
annarra starfskjara í samræmi við íslenska kjarasamninga og lög eða greiða hér á 
landi skatta og önnur gjöld af tekjum sínum.

Rétt er að geta þess að upplýsingar um þessa erlendu ferðaþjónustuaðila eru oft 
mjög takmarkaðar, en byggja á upplýsingum sem Alþýðusambandið hefur fengið úr 
íslensku ferðaþjónustunni og með því að skoða internetið. Hérá eftir verða nefnd 
nokkur dæmi sem hefur rekið á fjörurnar. Alls ekki er um tæmandi upptalningu að 
ræða.

Islande 66°Nord (66°Nord)2 http://www.66nord.com/recherche/pays/islande

Islande 66 Nord, 2 rue Vaubecour 69002 Lyon France (skv. vefnum 66°Nord, 36-37 
Quai Arloing -  69009 LYON) skipuleggur 4 -12 daga ferðir um ísland fyrir 
frönskumælandi einstaklinga og hópa. Boðið er upp á ferðir allt árið þótt framboðið 
sé mest yfir sumartímann. Fyrirtækið er skráð sem Islande 66 nord með aðstöðu að 
Gjótuhrauni 6, 220 Hafnarfirði. Fyrírtækíð er hins vegar ekkí með aðstöðu þar lengur.

1 Tekið skal fram að hér er ekki verið að tala um erlenda ferðaþjónustuaðila/ferðaskrifstofur sem koma 
ineð ferðaliópa hingað til lands t.d, með rútubifreiðum fcrðast mn landið og yfirgefa það svo aftur að 
ferðlokinni,
2 Ekki er alveg á hreinu hvort um sama fyrirtækið er að ræða,

Það vará árinu 2017 með aðstöðu í Eldshöfða 9 í Reykjavík. Fyrirtækið er skráð með 
kennitöluna 550609-9910.

Islande 66 Nord er ekki skráð í fyrirtækjaskrá RSK. Islande 66 Nord er hins vegar skrá 
hjá Samgöngustofu með rekstrarlevfi til fólksflutninga til 29.8.2018.

Samkvæmt upplýsingum sem ASÍ hefur aflað sér sótti BYR banki um svokallaða 
bankakennitölu (550609-9910) fyrirfyrirtækið, en samkvæmt upplýsingum KPMG má 
einungis nota slíkar kennitölur til þess að míllífæra fjárhæðir innan bankakerfisins,

Hvað varðar starfsemi fyrirtækisins þá er það með smárútur á frönskum númerum 
sem notaðar eru í ferðum fyrirtækisins.

Þá notast fyrirtækið við erlenda „ökuleiðsögumenn". Þessir „leiðsögumenn" og 
virðast þeir og þeirra störf hvergi vera skráð hér á landi. Þá er fullyrt að þessir 
leiðsögumenn njóti allt annarra og lakari launa og annarra starfskjara en gilda skv. 
íslenskum kjarasamningum og lögum.

Geko Expedítlons http://www.gekoexpeditions.com/?portfolio=islande

Geko Expeditions, Abranna 24, CH-1645 Le Bry, Sviss. Um er að ræða svissneska 
ferðaskrifstofu sem sérhæfir sig í "self-drive" 4x4 jeppaferðum. Þeir auglýsa 
sérstaklega "off F" "Forgotten Tracks" við Vatnajökul. Þeir hafa selt ferðir hingað 
a.m.k. árin 2015, 2016 og 2017 ásamt því að ferðir eru skipulagðar 12. jú lí-4 . ágúst 
og 31. júlí -1 8 . ágúst 2018. Búið er að setja myndband á heimsíðuna og youtube 
sem sýnir akstur á ómerktum slóðum:
https://www.youtube.com/watch?feature=plaver embedded&v=nlTp3fJ otw.
Ekki er vitað til þess að þetta fyrirtæki eða leiðsögumenn á þess vegum séu skráð hér 
á landi.

Backroads https://www.backroads.com/award-winning-tours/iceland

Fyrirtækið er með höfuðstöðvar í 801 Cedar St., CA 94710, Berkeley, Kaliforníu. 
Fyrirtækið bíður nokkuð úrval ferða um ísland næsta sumar.

Fyrirtækið var með kynningarfund og skráningu fyrir væntanlega leiðsögumenn á 
lcelandair Hotel Marina, 13. mars 2017, þar sem það kynnti það sem það hefur í boði 
fyrir þessa aðila.

Ekki er vitað til þess að þetta fyrirtæki eða leiðsögumenn á þess vegum séu skráð hér 
á landi. Þá er ekki Ijóst hvort fyrirtækið nýtir sér rútur eða önnur farartæki frá 
íslenskum ferðaþjónustuaðilum.

Alþýðusambandið hefur undir höndum samskipti einstaklings sem lýst hafði áhuga á 
að taka að sér fararstjórn við fyrirtækið. Þar kemur m.a. fram að grunngreiðsla (ekki 
er talað um laun) sé 75€ á dag fyrir dagsferðir og 540C á viku fyrir 6 daga ferð, Þá er 
greitt orlof sem er 10% ofan á launin. Tekið er fram að við þetta bætist þjórfé og ýmis 
tilboð sem leiðsögumönnunum stendur til boða. Að öðru leyti er óljóst um kjör og 
réttindi leiðsögumannanna. Ljóst er að þessi kjör eru langt undir og ekki í neinu 
samræmí við kjarasamninga og lög hér á landi,

tlerras polares https://www.tierraspolares.es/pais-7 Islandia/

Fyrirtækið er með höfuðstöðvar í Calle Cava Alta, 17 28005 Madrid á Spáni. Um er að 
ræða spænsk ferðaskrifstofa sem hefur starfað hér á landi í a.m.k. 6 ár.

Fyrirtækið bíður upp á fjölda mismunandi ferða um ísland allt að 15 daga. Flytur inn 
ferðamenn með flugi frá Spáni (og ítalíu). Um er að ræða ferðir með 
jeppum/smárútum. Fararstjórar/"ökuleiðsögumenn" og bílstjórar fyrirtækisins voru 
árið 2017 þegar mest var á bilinu 20 -  30.

Samkvæmt upplýsingum spánsks starfsmanns fyrirtækisins eru allir „leiðsögumenn" 
erlendir. Flestir frá Spáni (og einhverjir ítalir sem tala spænsku). Ekki eru um fagaðila 
að ræða (nema í undantekningartilfellum). Þeir eru í 15 daga í launalausu námi í 
upphafí. Ekki eru gerðir ráðningarsamníngar. „Leiðsögumenn" fengu árið 2017 
greiddar 100 evrur á dag þá daga sem unnið er (annars ekkert). Öll skráning hér á 
landi og skattar og tryggingamál eru miklum ólestri.

Fyrirtækið var á árinu 2017 með aðstöðu í Selhellu, Hafnarfirði, verkstæði og 
birgðastöð.

Einhver tengsl eru á milli fyrirtækísins og Brattahlid lceland Adventur ehf. kt. 510509- 
0640, Laugavegi 149,105 Reykjavík.

